
Yayiro yari umuyobozi mu idini ry’Abayuda waramyaga 
Imana kandi akanigisha abandi ijambo ry’Imana.  
Umunsi umwe, ibyago bibi bimugeraho.  Umukobwa we 

yakundaga, ku myaka cumi
n’ibiri yonyine, ararwara.  
Birumvikana ko 
ntawabashije kumufasha.  
Yari indwara mbi.  Yayiro 

amenya ko umukobwa 
agiye gupfa.



Ni umuntu umwe wenyine washoboraga gufasha 
umukobwa wa Yayiro.  Yayiro ajya kureba Yesu ngo 
amuzane mu rugo iwe.  Wenda Yayiro yari abizi ko 
inshuti ze zo mu idini rye zitemera Yesu.  

Ariko Yayiro ntiyabyitaho.  

Yagombaga 
kubona ubufasha 
byihutirwa mbere 
y’uko umukobwa 
we apfa.



Yayiro asanga yesu 
agoswe n’abantu.  

Apfukama ku  
birenge bya 
Yesu.  Ati 
“Umukobwa 
wanjye muto 
agiye gupfa,” 
umugabo wari 
wataye 
ibyiringiro 
aringinga.  

Ati “Ngwino  
umurambikeho 
ibiganza abone 

gukira, kandi 
araba muzima.”



Yesu ajyana na Yayiro.  
Ariko ntibashobora 
kwihuta kubera imbaga 
y’abantu.  Umugore umwe 
wari umaze imyaka cumi 
n’ibiri yose arwaye.  Yari 
yaragiye ku baganga bose 
(yakoresheje amafaranga 
ye yose) atabona 
ubufasha.  Oh, mbega uko 
yifuzaga kubona Yesu!



Ese ni iki uyu mugore yagombaga 
gukora?  “umugore aribwira ati 
nubwo nakora ku myenda ye,” ndaza 
gukira.  Arasesera yegera Yesu.  
Arangije, arambura ukoboko kwe, 
akora ku mwambaro wa Yesu.



Igitangaza!  
IGITANGAZA!  
Umugore arakira.
Ako kanya, burundu!  
Amenya ko yakize kandi 
akomeye wese.  Ariko 
yumva ijwi Yesu abaza 
ati “Ninde unkozeho?” 
imbaga yari yamukozeho.  
Ariko umugore wakize 
amenya ko ashaka ko 
abimubwira.  Mu bwoba, 
amubwira inkuru ye yose.  



Ako kanya, abagaragu barahagera bavuye mu rugo 
Kwa Yayiro.  Amasura yabo wenda yagaragazaga 
inkuru mbi bataranavuga.  Babwira Yayiro bati

“umukobwa wawe 
yapfuye!”  Yapfuye!  Byari 
byatinze.  wenda, iyo uwo 
mugore adatinza ibintu . . . 
wenda, iyo . . . Yapfuye!  
Umukobwa muto w’agaciro 
wa Yayiro yari yagiye.



Yesu abyumvise, aramusubiza ati “ntutinye; izere 
gusa, arakira.”  Bigomba kuba byarakomereye Yayiro 
kwizera Yesu.  Umukobwa we yari yapfuye.



Mu rugo, buri muntu yararariraga kandi aririra uwo 
mukobwa.  Yesu arababwira ati “ntiyapfuye, ahubwo 
arasinziriye,” Baramuseka.  Bari babizi neza ko 

umukobwa yapfuye.



Yesu arabasohora, afata umwana mu biganza ati 
“mukobwa muto, byuka.”  Yayiro yari ahari.  Umugore 
we yari ahari.  Batatu mu bigishwa ba Yesu bari

bahari. Bose bumvise 
amagambo ya Yesu.  Ese 
umukobwa muto wapfuye 
yari kubumva, nabo?



Umukobwa wapfuye yumva itegeko rya Yesu!  Umwuka 
we uragaruka, kandi arahaguruka uwo mwanya.  Jesu 
yari yamuzuye 
mu bapfuye.



Ababyeyi b’umukobwa baratangara.  Yesu abasaba 
guha umukobwa icyo kurya.  Mbega ukuntu bagomba 
kuba barishimye; n’uko bashimiye Yesu.  Ni urukundo 
rwe rwiza n’imbaraga ze byagaruye umukobwa wabo 
kuva mu rupfu.



Umukobwa wabayeho bwa kabiri

inkuru yo mu Ijambo ry’Imana, Bibiliya

Yavuye mu gitabo cya

Mariko 5, Luka 8

"Guhishurirwa amagambo yawe bizana umucyo." 
Zaburi 119:130



Iherezo



Iyi nkuru itubwira iby’Imana yacu 
nziza yaturemye kandi ishaka ko tuyimenya.

Imana izi ko twakoze ibintu bibi, yita icyaha.  Igihano cy’icyaha 
ni urupfu, ariko Imana iragukunda cyane kuburyo yohereje 

umwana wayo w’ikinege, Yesu, apfira ku musaraba maze ahanwa 
kubw’ibicumuro byawe.  Hanyuma Yesu arazuka, ajya mu rugo mu 

ijuru!  Niba wizera Yesu kandi ukamusaba imbabazi z’ibyaha 
byawe, azabikora!  Azaza, abe muri wowe, kandi uzabana nawe 

ubuzira herezo.

Niba ushaka kuva mu byaha byawe, bwira Imana uti: 
Ku nshuti yanjye Mana, Nizera ko Yesu ari jye yapfiriye kandi 

ko uyu munsi ari muzima.  Ndakwinginze ngwino mu buzima 
bwanjye, mbabarira ibyaha byanjye, kugira ngo none aha mbashe 
kubona ubuzima bushya, kandi umunsi umwe nzaze kubana nawe 

ubuzira herezo.  Mfasha kukumvira no kubaho ku bwawe 
nk’umwana wawe.  Amina.

Soma Bibiliya maze uvugane n’Imana buri munsi!   Yohani 3:16

